
ZAKAT MELAKA

Penyerahan Zakat Perniagaan RM250,000.00 oleh YBhg.
Tan Sri Rastam Bin Mohd Isa, Pengerusi FGV, kepada TYT

Tun Seri Setia Dr. Haji Mohd Ali bin Mohd Rustam, Yang
di-Pertua Negeri Melaka.



 Ceramah Perdana
Maal Hijrah 1447H

Program Ceramah Perdana sempena Sambutan Maal

Hijrah 1447H yang berlangsung pada 2 Ogos 2025

(Sabtu) di Masjid Jamek Tanjung Bidara, Masjid Tanah

telah berjaya menghimpunkan para jemaah dalam

satu majlis ilmu yang penuh keinsafan dan pengisian

rohani.

Ceramah disampaikan oleh YBhg. Prof. Dr. Sharifah

Hayaati Binti Syed Ismail, Pensyarah Akademi Pengajian

Islam Universiti Malaya dengan tajuk “Hijrah Sejati:

Mengubah Diri Demi Reda Ilahi” — yang mengetuk hati

dan mengajak kita semua bermuhasabah dalam

melangkah ke tahun baharu hijrah.

“Hijrah Sejati: Mengubah Diri Demi Reda Ilahi”

BENGKEL DRAF PENGGUBALAN
PERATURAN ZAKAT & FITRAH

TAHUN 2025 (SIRI 3)

05 OGOS 2025 (SELASA)
Telah berlangsung di Courtyard by
Marriott, Melaka

Zakat Melaka telah menganjurkan
Bengkel Draf Penggubalan Peraturan
Zakat & Fitrah Tahun 2025 (Siri 3) bersama
wakil-wakil agensi berkaitan seperti:

Pejabat Penasihat Undang-Undang Negeri
Melaka
Jabatan Mufti Negeri Melaka
Jabatan Agama Islam Melaka (JAIM)
Majlis Agama Islam Melaka (MAIM)
Jabatan Pendakwaan Syariah Negeri
Melaka.

Bengkel ini diadakan bagi meneliti semula dan menambah baik draf peraturan agar lebih sistematik,
relevan dengan keperluan semasa serta mematuhi prinsip Syariah yang ditetapkan. Hasil
perbincangan ini diharapkan menjadi asas kukuh dalam memperkukuh pengurusan zakat dan fitrah
di Negeri Melaka.

13 OGOS 2025 (RABU), IBU PEJABAT, ZAKAT MELAKA

Kunjungan hormat dari Affin Islamik Bank Berhad
yang dihadiri oleh Ketua Pegawai Eksekutif Affin
Islamik Bank Berhad, Dato' Paduka Syed
Mashafuddin Syed Badarudin, Puan Noraini Binti
Ismail – Ketua Unit Perniagaan Strategik Affin Bank
Berhad , En Akmal Asyraf – Pengurus , Pengurusan
Zakat, Penyeliaan Syariah, Puan Suhaidah Binti
Solatin – Ketua Unit Rangkaian Perniagaan Strategik,
Kumpulan Perbankan Affin Bank Wilayah Selatan, En
Azhari Bin Abd Ghani – Pengurus Cawangan Affin
Bank Melaka Raya, En Md Nasir Ibrahim dan En
Mohamad Azam Harun – Pengurus Perhubungan
Perniagaan Strategik, Kumpulan Perbankan Affin
Bank Wilayah Selatan.

Kunjungan ini telah disambut mesra oleh YBrs. Encik
Zuhri Iskandar Bin A. Rahman; Timbalan Ketua
Pegawai Eksekutif Zakat Melaka.

14 OGOS 2025 (RABU), IBU PEJABAT FAZIL GROUP

Kunjung Hormat YBhg. Datuk Mohamad Azmi bin
Haji Sabtu, KPE ZM, Bersama YBhg. Datuk Seri Hj
Mohamad Fazil bin Shafie, Pengarah Urusan, Fazil
Group.

Kunjungan ini adalah sebahagian daripada usaha
ZM untuk memperkukuh hubungan silaturrahim serta
membincangkan peranan penting zakat dalam
memperkasa ekonomi ummah dan membantu
golongan asnaf. Semoga dengan kepimpinan dan
pandangan bernas Datuk, lebih banyak inisiatif
strategik dapat digerakkan demi memastikan
kutipan dan agihan zakat dapat dilaksanakan
dengan lebih cekap, telus dan memberi impak
yang menyeluruh kepada masyarakat.

15 OGOS 2025 (RABU), BILIK SEMINAR, ZAKAT MELAKA

Sesi taklimat agihan zakat bersama warga kerja
Zakat Melaka.

Taklimat ini memberi pencerahan tentang kaedah
agihan zakat, skim bantuan yang disediakan, serta
peranan zakat dalam membantu golongan asnaf
dan memperkasa ekonomi ummah.

Semoga perkongsian ini meningkatkan kesedaran,
kefahaman dan semangat untuk bersama-sama
mengimarahkan kewajipan zakat demi
kesejahteraan masyarakat.

20 OGOS 2025 (RABU)
LAWATAN KERJA ZAKAT MELAKA
KE JAWHAR
YBhg. Datuk Mohamad Azmi bin Haji Sabtu,
Ketua Pegawai Eksekutif Zakat Melaka, bersama
delegasi telah mengadakan lawatan kerja ke
Jabatan Wakaf, Zakat dan Haji (JAWHAR).

Lawatan ini bertujuan memperkukuh jaringan
kerjasama strategik di peringkat nasional serta
menjadi platform penting bagi perkongsian
maklumat berkaitan pelaksanaan Teknologi
Kecerdasan Buatan (AI) dalam pengurusan
zakat.

Sepanjang sesi pertemuan, pelbagai
pandangan dan pengalaman berharga telah
dikongsi, khususnya berhubung inisiatif
transformasi digital yang sedang digerakkan
oleh JAWHAR. Perkongsian ini diyakini mampu
memberi nilai tambah dalam usaha
memodenkan sistem kutipan zakat di Melaka
agar lebih cekap, telus, dan memberi impak
menyeluruh kepada masyarakat.

16 Ogos 2025 (Sabtu),
Laman Kaca by Nina Food and
Services  

Majlis Apresiasi & Ramah Mesra MAIM
Bersama Pembekal Bantuan Makanan
Bulanan Untuk Asnaf 2025.

Alhamdulillah, Majlis Agama Islam Melaka
(MAIM) telah mengadakan Majlis Apresiasi
& Ramah Mesra bersama para pembekal
bantuan makanan bulanan untuk asnaf.

Majlis ini diadakan sebagai tanda
penghargaan atas kerjasama erat para
pembekal yang sentiasa komited dalam
memastikan bantuan makanan sampai
kepada golongan asnaf yang memerlukan.

YBrs. En. Zuhri Iskandar, Timbalan Ketua Pegawai Eksekutif
Zakat Melaka telah mengadakan pertemuan bersama
Datuk Mohd Ariff Shah, Ketua Pegawai Eksekutif MITC.

Pertemuan ini membincangkan secara khusus mengenai
potensi kutipan Zakat Perniagaan serta taksiran yang
berkaitan. Semoga usaha kerjasama strategik ini dapat
memperkukuh lagi ekosistem zakat dalam memastikan
manfaatnya sampai kepada golongan asnaf yang
memerlukan.

22 OGOS 2025, KUNJUNGAN HORMAT &
USAHASAMA STRATEGIK

29 Ogos 2025
(Jumaat)

Ketua Pegawai Eksekutif Zakat Melaka, Datuk Mohamad Azmi,
telah mengadakan kunjungan hormat ke 3 Rejimen Kor Polis
Tentera Diraja. Dalam pertemuan ini, Datuk bertemu dengan
Pegawai Memerintah, Leftenan Kolonel Nizar Azmir bin Haji Abd
Malik, Penolong Pegawai Memerintah, Mejar Mohamad Yazid
bin Amat Rosman, Pegawai Agama, Mejar Khairul Hanafiah bin
Ibrahim, serta Sarjan Mejar Rejimen, PW 1 Murad bin Agmain. Sekitar Sesi Raptai Penuh oleh

Kontinjen Zakat Melaka Melaka
sempena Sambutan Hari
Kebangsaan Negeri Melaka 2025

“Malaysia Madani : Rakyat
Disantuni”

“Zakat-Bersih Jiwa, Suci Harta

Kunjung Hormat McDonald’s Malaysia ke Zakat Melaka

Hari ini berlangsung sesi kunjung hormat McDonald’s Malaysia
bersama Zakat Melaka dan agensi-agensi berkaitan iaitu Majlis
Agama Islam Melaka (MAIM), Jabatan Mufti Negeri Melaka, serta
Pejabat Protokol JKM.

Pertemuan ini membincangkan mengenai Majlis Penyerahan Zakat
Perniagaan McDonald’s Malaysia dan juga sumbangan kepada
golongan asnaf di negeri Melaka.

Semoga usaha ini menjadi asbab kebaikan, memperkukuh jaringan
kerjasama, serta memberi manfaat kepada lebih ramai penerima
zakat di negeri ini

Penyerahan Zakat Perniagaan
RM250,000.00 oleh YBhg. Tan Sri
Rastam Bin Mohd Isa, Pengerusi
FGV, kepada TYT Tun Seri Setia Dr.
Haji Mohd Ali bin Mohd Rustam,
Yang di-Pertua Negeri Melaka.

02 SEPTEMBER 2025

Majlis Penyerahan Zakat Perniagaan McDonald’s Malaysia
Majlis ini berlangsung di McDonald’s Pandu-Lalu Kota Laksamana, Melaka, disempurnakan oleh YAB Datuk Seri Utama Ab
Rauf Yusoh, Ketua Menteri Melaka.

Turut hadir Ahli-Ahli Yang Berhormat EXCO & Timbalan EXCO Kerajaan Negeri Melaka, YBrs. Encik Azhar Darbi, Naib Presiden
Kanan & Ketua Pegawai Sumber Manusia merangkap Pengerusi Jawatankuasa Halal Dalaman McDonald’s Malaysia dan
Pengurusan Tertinggi McDonald’s Malaysia, YBhg. Datuk Mohamad Azmi Sabtu, Ketua Pegawai Eksekutif Zakat Melaka serta
dif-dif kehormat.

McDonald’s Malaysia turut menyantuni 100 orang asnaf melalui sumbangan Kotak Rezeki dan kit sumbangan 'back to
school' kepada 50 orang pelajar golongan B40 serta menyediakan 1,000 hidangan percuma untuk komuniti yang hadir ke
majlis ini.

https://www.facebook.com/abraufyusohofficial?__cft__[0]=AZW9NVsJTwyK0uTuMSlOISF1jbzkNq4Fvy9MuwUj78Ku0fn9MlPruxGH2JCU2OV3xJnkd6hIaFBxXtvuVyxq3sNAUQn1uvmo3XucdtMub6KpaoKhWsAPuY--akGJOi2wvU7sic8RdnkP_QXn6l3nAHyBZWGvuuST064iQZTADpS1qr2_99JvOfkifL_JAYZu1PU&__tn__=-]K-R
https://www.facebook.com/abraufyusohofficial?__cft__[0]=AZW9NVsJTwyK0uTuMSlOISF1jbzkNq4Fvy9MuwUj78Ku0fn9MlPruxGH2JCU2OV3xJnkd6hIaFBxXtvuVyxq3sNAUQn1uvmo3XucdtMub6KpaoKhWsAPuY--akGJOi2wvU7sic8RdnkP_QXn6l3nAHyBZWGvuuST064iQZTADpS1qr2_99JvOfkifL_JAYZu1PU&__tn__=-]K-R
https://www.facebook.com/azmi.sabtu?__cft__[0]=AZW9NVsJTwyK0uTuMSlOISF1jbzkNq4Fvy9MuwUj78Ku0fn9MlPruxGH2JCU2OV3xJnkd6hIaFBxXtvuVyxq3sNAUQn1uvmo3XucdtMub6KpaoKhWsAPuY--akGJOi2wvU7sic8RdnkP_QXn6l3nAHyBZWGvuuST064iQZTADpS1qr2_99JvOfkifL_JAYZu1PU&__tn__=-]K-R


ZAKAT : UPGRADE REZEKI, UPDATE JIWA
 Kita bangun pagi, ke tempat kerja, mengejar
waktu, mencari rezeki. Gaji masuk hujung bulan,
sedikit demi sedikit kita susun kewangan, bayar
sewa rumah, bayar duit kereta, belanja dapur,
perbelanjaan sekolah anak, insurans takaful dan
sedikit simpanan masa depan. Tetapi, pernahkan
kita berhenti sejenak dan bertanya, “Adakah
semua ini milik aku sepenuhnya?”. 

 Jawapannya mungkin mengejutkan. Dalam
setiap rezeki yang kita perolehi, ada sebahagian
yang Allah SWT titipkan sebagai amanah untuk
golongan lain yang lebih memerlukan. Inilah asas
kepada Zakat Pendapatan, bukan cukai, bukan
derma, tetapi satu tanggungjawab yang
membawa kepada keberkatan. 

 Zakat Pendapatan ialah zakat yang dikenakan ke
atas hasil usaha atau pekerjaan seseorang Muslim. Ia
bukan sahaja terhad kepada gaji bulanan, malah
meliputi elaun, bonus, bayaran perkhidmatan,
komisen, royalti, sewaan, hasil freelance dan pelbagai
bentuk pendapatan, asalkan halal dan sah di sisi
syarak. Pendapatan ini, apabila cukup syaratnya,
seperti mencapai nisab dan cukup haul (tempoh
setahun), maka wajiblah dikeluarkan zakat sebanyak
2.5% daripada jumlah pendapatan tahunan selepas
ditolak keperluan asas seperti tanggungan keluarga,
ibu bapa, KWSP/LTAT, Takaful dan Tabung Haji. 

 Membayar Zakat Pendapatan bukan sekadar
melaksanakan tuntutan agama, malah ia
memelihara harta daripada sifat tamak,
membersihkan jiwa daripada rasa memiliki yang
mutlak, dan mengikat hubungan hati antara si
kaya dan si miskin. Rasulullah SAW mengingatkan
bahawa dalam harta kita ada hak orang lain,
dan hak itu hanya akan tertunai apabila zakat
disempurnakan.

 Lebih daripada itu, zakat adalah penguat kitaran
ekonomi ummah. Apabila kita menunaikan zakat,
harta itu mengalir kembali kepada masyarakat
yang memerlukan dan mereka dapat meneruskan
kehidupan dengan lebih baik, berdikari, dan
seterusnya menjadi penyumbang pula pada masa
hadapan. Ini adalah ekosistem berkat yang Allah
SWT janjikan: semakin kita memberi kerana-Nya,
semakin Dia menambah rezeki kita, bukan hanya
dalam bentuk angka di penyata bank, tetapi juga
ketenangan hati, kesihatan, keselamatan, dan
keberkatan keluarga.

 Oleh itu, jangan tunggu hujung tahun untuk
mengira Zakat Pendapatan. Ambillah inisiatif untuk
menyemak kelayakan zakat secara berkala, sama
ada melalui kalkulator zakat dalam talian atau
berhubung terus dengan pegawai zakat. Ingatlah,
zakat yang dibayar tepat pada waktunya ibarat
menyiram benih keberkatan, ia tumbuh dan
berbuah, memberi manfaat kepada diri sendiri,
keluarga, dan masyarakat. Kerana zakat bukan
sekadar mengurangkan harta, tetapi menambah
nilai hidup.

“Wahai orang-orang yang beriman!
Infakkanlah sebahagian daripada hasil
usaha baik yang kamu peroleh dan
sebahagian daripada apa yang Kami
keluarkan dari bumi untuk kamu...” 
(Surah al-Baqarah, ayat 267)

Sebarang pertanyaan dan pembayaran zakat bolehlah layari www.izakat.com atau
menghubungi di talian 1-300-88-0233 di Zakat Melaka atau tinggalkan mesej di talian
WhatsApp 011-58583885 untuk info lebih lanjut.

